
*ناوی تەواوت چییە؟
- ناوم دێری������ن مەحمودە لە دایكبووی س������اڵی )2000(
ی ش������اری كەركووك و یاریزانی هەڵبژاردەی پەروەردەی 

كەركووك.
* كێ بووە هۆكاری دۆزینەوەی تۆ؟ 

- )بە زەردەخەنەوە وەڵامی داوە( و گوتی: مامۆستا 
دلاران منی دۆزیەوە، كاتێك هاتە نێو پۆلەوە گوتی كێ 
حەز دەكات یاری تۆپی پێ بكات منیش ئامادەی خۆم 
نیشان دا دواتر راستەوخۆ منی بۆ هەڵبژاردەی پەروەردەی 
كەركووك بانگهێشت كرد و توانیان نازناوی پاڵەوانێتی 
پەروەردەكانی عێراق لەس������ەر ئاستی كچان بە 

دەستبهێنین.
* دوای ئەم نازناوە هیچ گرێبەس������ت 

بۆ نەهات؟
- لەگەڵ تەواوبوونی ئەم پاڵەوانێتییە 
چەندین یانە گرێبەس������تی پێشكەش 
كردووم بۆ ئەوەی لە تیپی یەكەمی 
ئەم یانانە ل������ە خولەكانی عێراق و 
كوردس������تان یاری بكەم، بەڵام من 
رەتكردەوە،  گرێبەس������تەكانم  گشت 
چونك������ە قوتابیم دەبێ������ت بایەخ بە 
خوێندن بدەم و ح������ەز دەكەم لە دوا 

رۆژ ببمە مامۆستا.
* ئای������ا بانگهێش������تی هەڵبژاردەی 

عێراق كرایت؟
-لەگەڵ تەواوبوون������ی ئەم پاڵەوانێتیە 
راهێن������ەری هەڵب������ژاردەی عێراق منی 
بانگهێشتی هەڵبژاردەی یەكەمی عێراق 
كرد بۆ ئەوەی لە ریزی ئەم هەڵبژاردەیە 
بەش������داری لە پاڵەوانێتییەكانی دەرەوە 

بكەین.

* تا چەند دایك و باوكت پاڵپشتیت دەكەن؟
- هاندەری س������ەرەكی من باوكمە، كە لە گشت یارییەكان 
ل������ە نێو هۆڵ ئامادە دەبێت ب������ۆ ئەوەی هانم بدات و هەردەم 
ئامۆژگارییم دەكات زۆر سوپاس������ی دەكەم، كە پاڵپشتێكی 

بەهێزی منە.
* چۆن تۆپی پێت هەڵبژارد؟

- زۆر ح������ەز لە تۆپی پێ دەكەم، ه������ەردەم لە كەناڵەكان 
سەیری یارییەكان دەكەم.

* بۆچی بە میسی بانگهێشتت دەكەن؟
- چونكە سەرسامم بە ئاستی یانەی بەرشلۆنە و میسی و 
هەردەم سەیری یارییەكان دەكەم، لە كاتی یارییەكان جەماوەر 
بە میس������ی بانگهێش������تم دەكەن، چونكە دەڵێن تۆ لە رووی 

جموجۆڵ و جووڵانەوە زۆر بەهرەمەندی.
* داواكاریت چییە؟

- هیوادارم زیاتر بایەخ بە بواری وەرزشی ئافرەتان بدرێت، 
چونكە لە كوردس������تان ئافرەتی بەهرەمەند هەیە، كە دەتوانن 

دەستكەوتی گەورە بە دەستبهێنین.
ل������ە كۆتایی من داوا لە لێژنەی ئۆڵۆمپی كوردس������تان و 
نووسینگەی ئافرەتان لە لێژنەی ئۆڵۆمپی كوردستان دەكەم، 
كە بەجی������دی بایەخ بەم بەهرەمەن������دە بدرێت، چونكە ئەمە 
ئەگەر گرنگی پێبدرێت ئەوە دەبێتە ئەس������تێرەی داهاتووی 
كوردس������تان، بەڵام بایەخ������دان تەنیا بە بەڵێ������ن نابێت بەڵكو 
بە دابین كردنی پێداویس������تی ئەم كچ������ە یاریزانە لە رووی 
دابینكردن������ی راهێنەرێكی بە توانا بۆ ئەوەی ئاس������تی ئەم 
كچە بەهرەمەندە زیاتر پێش بخات و هەروەها دانانی خشتەی 
مەش������قی رۆژانە و نووستن و خواردن و دابینكردنی كەل و 

پەلی وەرزشی.
رەنگە لە گشت یارییەكان چەندین بەهرەمەندی لەم شێوەیە 
هەبێت، بەڵام دەبێت بناغەیەكی تۆكمەی وەرزشی ئافرەتان 
لە كوردس������تان دابندرێت و دەبێت س������ەرەتاییەكی لە دارین 

بێت.

كاتێك چوومە هۆڵی داخراوی ش������ەهید فرەنس������ۆ هەریری لە شاری هەولێر یارییەكی دۆستانەی نێوان هەردوو یانەی قەڵا 
و هەڵبژاردەی پەروردەی كەركووك بەڕێوە دەچوو، لە دەرەوەی هۆڵەكە گوێبیستی هاندەرانی نێو هۆڵ دەبووم، كە هەموو بە 
یەك دەنگ هاواریان دەكرد )میس������ی.. میسی( ئەمەش بووە پرس������یار بووە هۆكارێك، كە بچمە نێو هۆڵەكە بۆ ئەوەی بزانم 

هۆكاری ئەم هاواری جەماوەر چییە.
كاتێك كە س������ەیری یارییەكەم كرد تێبینی ئەوەم كرد، كە كچە یاریزانێك كە تۆپ لە لای دەبێت هۆڵەكە هەمووی هاواری 
دەكرد )میس������ی.. میس������ی(، بەڵام جەماوەر ناحەقی نەبوو ئەم كچە یاریزانە لە رووی جمەجۆڵەوە خاوەن بەهرەیەكی یەكجار 
زۆرە بووە جێگای سەرس������وڕمان و س������ەرنجی من، بە پەرۆشەوە چاوەڕوانی تەواو بوونی یارییەكەم كرد بۆ ئەوەی بچمە لای 
ئەم كچە یاریزانە بەمەبەس������تی ئەنجامدانی دیمانە، س������ەرەتا رێگام لە راهێنەری كچەكە وەرگرت، بەڵام لە یەكەم پرسیار لە 
كاتی وەڵامدانەوەی، ش������تێكی تر سەرنجی راكێشام، كە لێم پرسی تۆ تەمەنت چەند ساڵە، یەكسەر گوتی من لە دایكبووی 
س������اڵی )2000(م پرس������یارێكی ترم لە لا دروس������ت بوو ئاخو ئەم كچە یاریزانە بەم تەمەن بچووكە چۆن دەتوانێت لەگەڵ ئەم 
یاریزانانە یاری بكات، كە لە رووی تەمەن و درێژەی و بەهێزی جەس������تە و هەموو ش������تێك لەو گەورەترن تەنیا لە جموجۆڵ و 

بەهرە نەبێت، دەقی دیمانەی ئەم كچە یاریزانە بەمشێوەیە.

بەمەبەستی زیاتر خزمەتكردنی ناوبژیوانانی كوردستان وگرنگیدانی 
زیات������ر بە تواناكانیان و بەرهەم هێنانی ژمارەیەك لە ناوبژیوانانی لاو 
بۆئەوەی ببنە سوودمەندی داهاتووی وەرزشی كوردستان و خزمەت 
بە وەرزش������ی ش������ارە كوردس������تانییەكان بكەن بەتایبەتیش لە ئاستی 
كچان، بەسەرپەرش������تیی یەكێتیی ناوەندی تۆپی پێێ كوردستان لە 
هۆڵی كتێبخانەی گشتیی هەولێر –زەیتون لە پایتەختی كوردستان 
خولێك������ی پێگەیاندن������ی ناوبژیوانانی تۆپی پێ������ی بەڕێوەچوو، كە 
69بەهرەمەند لە هەردوو ئاس������تی كوڕان وكچان لە هەر چوار شاری 
كوردس������تان بەش������داریی خولەكەیان كرد بە ماوەی 3رۆژ وانەكانیان 
بەهەردووش������ێوازی تیۆری وپراكتیكی پ������ێ دەگوترایەوە، بۆیەكەم 
جاریش������ە 22كچە وەرزشوانی ئافرەت بەش������داری خولەكەیان كردبوو 
بەهیوای ئەوەبوون ببنە ناوبژیوانی كوردستان و بڕیاریشە لە مانگی 
چواری داهاتوو تاقیكردنەوەی جەستەیان بۆدەكرێت دەبنە ناوبژیوانی 
پلە سێی كوردستان و عێراق، وانەكانیش لەلایەن هەردوو وانەبێژعادل 
قەس������ابی وانەبێژی نێودەوڵەتی وئەرس������ەلان قادر وانەبێژی توانایی 
جەس������تەیی بەڕێوەچوون، ئێمەش بۆزیاتر تیش������ك خستەسەر ئاستی 

خولەكە ئەم راپۆرتەمان ئەنجامدا.
شەونم س������ەڵاح بەش������داربووی خولەكە بەگۆڤاری گوڵان گوت: 
خولێكی زۆر س������ەركەوتووبوو لەگش������ت روویەك هەردوو وانەبێژەكە 
لە ماوەی خولەكە بە ش������ێوازێكی زۆر زانس������تی وانەكانیان بۆئێمە 
دەگوتەوە، گوتیشی هەرچەندە من یەكەم جارە وەكو كچە وەرزشكارێك 
بەشداری خولێكی وادەكەم، بەڵام هیچ كێشەیەكمان تووش نەهات و 
داوكاریشین كردنەوەی ئەم جۆرە خولانە بەردەوام بێت، بۆئەوەی ئاست 
و توان������ای كچانیش زیاتر بێت و لە داهات������وو بتوانین لە خولەكانی 
كوردس������تان وەكو ناوبژیوان یاریی������ەكان بەڕێوەببەین، پەرەی زیاتر بە 
ئاستەكانی كچانی وەرزشكار بدەن، چونكە ئەگەر بەراوردی رێژەی 
كچ������ان و كوڕان بكەین لە خولەكە كچان ژمارەیان كەمبوو ئێمە كار 

لەسەر ئەوە بكەین كە رێژەی كچان زیاد بكەن لەم خولانە.
هێلین هەندەران بەشداربووی خولەكە گوتی: كردنەوەی هەر خولێك 
بۆكچانی وەرزش������كار س������وودی تایبەتی خۆی دەبێت، ئێمەش وەكو 
كچانی بەش������داربوو لە خولەكە س������ودێكی زۆرمان بینی بەهیوای 
ئەوەش������ین كردنەوەی ئەم جۆرە خولانە بەشێوەیەكی بەردەوام بكرێتەوە 
بۆئەوەی كوڕانیش ش������ان بەشانی كچان بەشداری كاری ناوبژیوانی 
بكەن لە یارییەكان، ئەوەی جێگای تێبینیش������ە كچانی وەرزش������كار 
زۆر بەكەمی بەشداری خولەكان دەكەن، دەبێ رۆڵی مامۆستاكانیش 
زیات������ر بێت بۆئەوەی هانی قوتابیان ب������دەن لە وەرزش كردن و چوونە 
ناو خولەكان،س������ودێكی زۆریش������مان بینی لەم خول������ە گرنگە، ئەوە 
هیوای ئێمەش لە داهاتوو لە یارییەكانی خولەكانی كوردستان یاری 

بەرێوەببەین.

س������ورەییە نادر كچە بەش������داربووی خولەكەش روونی كردەوە كە 
خولێكی زۆر سەركەوتووبوو لە گشت روویەكەوە و ئاستێكی زۆر 
بەرزی هەب������وو بەهیوای ئەوەم لە داهات������وو ژمارەی كچان زیاد 
بێت بۆئەم جۆرە خوڵانە بۆئەوەی زۆرترین زانیاری لەس������ەر كاری 
ناوبژیوان������ی وەربگرن، بۆئەوەی ئاس������تمان زیاتر بەرەو پێش بچێت 
پێویستە لەس������ەر یەكێتی تۆپی پێی كوردستان خولی بەردەوامان 
بۆبكەنەوە و گرنگی زیاتر بەتواناكانمان بدرێت، بۆبەدەست هێنانی 
ئەنجامی باش و ببن بە ناوبژیوان بەهیواوە بەش������داری ئەم خولەم 
ك������ردوە و دەمەوێ لە داهاتوو ببمە ناوبژیوانێكی س������ەركەوتوو لە 

یاریگاكاندا.
ئەرس������ەلان قادر وانەبێژی خولەكەش لە لێدوانێكدابۆ گۆڤاری 
گوڵان،گوتی: دەمەوێ س������ەرەتا سوپاس������ی یەكێتی تۆپی پێی 
كوردس������تان بكەم، كە پاڵپشتێكی بێ وێنە بوون لە كردنەوەی ئەم 
خول������ە بە بۆچوونی منیش كردنەوەی ئەم خولە بە یەكێك لە كارە 
ه������ەرە گرنگەكانی یەكێتیی تۆپی پێی كوردس������تان دەژمێردرێ، 
یەكەم جاریش������ە لە كوردس������تان بتوانین كچ������ان بهێنینە ناوكاری 
ناوبژیوانی و بەشداری خولەكانیان پێ بكەین، زۆر خۆشحاڵ بووم 
بە كردنەوەی ئەم جۆرە خولانە كە زۆربەی كچە بەش������داربووەكان 
لە پەیمانگای وەرزشی بەش������داری خولەكەیان كردبوو، هیوادارین 
كچ������ان بەردەوام لەگەڵمان بن بۆبەش������داری ك������ردن لە خولەكانی 
داهاتوو، گوتیشی لە داهاتوو هەوڵدەدەین بەفەرمی لە یارییەكان 
یارییان پێ بەڕێوەببەین، بەڵێنی ئەوەشمان وەگرتووە لە خولەكانی 

داهاتووی تازەپێگەیشتوان كاری ناوبژیوانیان پێ بكەین.
س������ەفین كانەبی س������ەرۆكی یەكێتیی تۆپی پێی كوردس������تان 
بۆگۆڤاری گ������وڵان ئام������اژەی بەوەكرد كە زۆرخۆش������حاڵین بە 
كردنەوەی ئەم جۆرە خولانە بۆناوبژیوانانی كوڕو كچی شارەكانی 
كوردس������تان، ئ������ەوەی جێگای خۆشحاڵیش������ە كە رێ������ژەی كچان 
بەشێوەیەكی باش دەبینین لەم خولە بەشداربووینە و دەبێتە مایەی 
خۆشحاڵی هەموولایەك، یەكمجاریشە كچان بەم شێوەیە ئارەزووی 
ئەوەدەك������ەن ببن بە ناوبژیوانی كوردس������تان، ئێمە وەكو بەرنامەی 
خۆم������ان بەردەوام دەبین لە كردنەوەی ئ������ەم جۆرە خولانە بۆئەوەی 
زیاتر گرنگی بەتواناكانی ئافرەتانی وەرزش������كاربدەین لە گش������ت 
شارەكانی كوردستان ئێمە هاوكاریان دەبین لە كردنەوەی ئەم جۆرە 
خولانە وئەمە یەكمجاریش������ە ئەو جۆرە خولانە دەكرێتەوە، بڕواشم 
وای������ە لەداهاتوو ژمارەی كچانی ئارەزوومەندی كاری ناوبژیوانی 
زیات������ر بێت، كاریان پ������ێ دەكەین لەگەڵ ئ������ەو ناوبژیوانانەی كە 
خاوەن ئەزموون بۆئەوەی ئەوانیش بە شێوەیەكی باش فێری كاری 
ناوبژیوانی ببن،لەداهاتوو كارەكانیان پێ ڕادەس������پێردرێ بە باشی 

بەڕێوە ببەن.

بۆ یەكەمجار لە كوردستان ناوبژیوانانی كچ دروست دەبێت

راهێن������ەری یان������ەی یۆڤانتس ئەنتۆنیۆ كۆنتی بە باش������ترین 
راهێنەری وەرزی 2011-2012 لە خولی ئیتالیا دەست نیشانكرا 
بە پێی راپرس������ی راهێنەرانی یانە پیشەگەرەكانی ئیتالیا دوای 
ئەوەی توان������ی یانەكەی بەرەو نازن������اوی كالچیۆ ببات بە بێ 
ئەوەی تووشی هیچ دۆڕاندنێك بێت، لە ئاهەنگێكدا لە سەنتەری 
وەرزشی یەكێتی تۆپی پێی ئیتالیا لە شاری فلۆرەنسا كۆنتی 
خەڵاتی كورسی زێڕین )بانكینا دۆرۆ(ی وەرگرت وەك باشترین 
راهینەری خولی پلە یەكی ئیتالیا، لەو كاتەی خەڵاتی كورسی 
زیوین بۆ باش������ترین راهێنەری خولی پلە دووەكان بۆ راهێنەری 
چیك������ی زدینیك زیمان بوو كە ل������ەوەرزی رابردوو توانی یانەی 
پیسكارا سەربخات بۆ خولی پلە یەكەكان دواتر بووە راهێنەری 

یانەی رۆما و ئێستا لە ئەركەكەی دوورخرایەوە .

هان������س یواكی������م ڤاتس������كە بەڕێوەب������ەری یانەی بروس������یا 
دۆرتمۆندی ئەڵمانی پێشبینی ئەوەی كرد كە لە كۆتایی ئەم 
وەرزەدا یاریزانی هێرشبەری پۆلەندی رۆبەرت لیڤاندۆڤسكی 
ریزەكان������ی یانەكەیان بەجێبهێڵێت، ڤاتس������كە ل������ە لێدوانێكی 
تەلەفزیۆنی������دا گوتی : بە هەموو ش������ێوەیەك هەوڵماندا كە 
لیڤاندۆڤس������كی بهێڵینەوە و ئەوە لە توانامان دابوو لە رووی 
مادییەوە پێشكەش������مان كرد ب������ەڵام هەوڵەكانمان بێ ئەنجام 

بوو.
لە لایەن خۆیەوە راهێنەر یانەی بروس������یا دۆرتمۆند یۆرگن 
كل������ۆب دانی ب������ەوە دانا ك������ە قەرەبۆكردنەوەی رۆیش������تنی 
لیڤاندۆڤس������كی تەمەن 24 ساڵ زۆر زەحمەت دەبێت، كلۆب 
گوتی : تا ئێستا هیچ ش������تێك بە فەرمی نییە بەڵام دەبێ 
ئێمە بۆ ئەم كارە ئامادەبین، رۆیش������تنی لیڤاندۆڤسكی زۆر 

زەحمەت دەبێت قەرەبۆبكرێتەوە .
هەریەك لە یاریزانی بۆس������نیا ئەدین دزیكۆ هێڕش������بەری 
یانەی مانچستەر سیتی و یاریزانی سەنیگالی مامی دیوف 
لە یانەی هانۆڤەر پاڵێوراون بۆ ئەوەی شوێنی لیڤاندۆڤسكی 
بگرنەوە، هەریەك لە یانەكانی بایرەن میونیخ و مانچس������تەر 
یونایتد ل������ە كێبڕكێیەكی بەهێزدان بۆ ئ������ەوەی بۆند لەگەڵ 

لیڤاندۆڤسكی مۆر بكەن .

 دۆرتمۆند.. رۆیشتنی 
لیڤاندۆڤسكی نزیك بۆتەوە

راهێنەری یانەی مانچستەرس������یتی رۆبەرتۆ مانشینی ستایشی تواناكانی خۆی دەكات و دووپاتیدەكاتەوە كە باشترین 
راهێنەری خولی ئینگلتەرایە لە ماوەی 15 مانگی رابردوو، مانشینی لە لێدوانێكیدا بۆ تۆڕی بی بی سی بەریتانی 

باس لە خۆی دەكات و گوتی : لە ماوەی 15 مانگی رابردوو من باش������ترین راهێنەری خولی ئینگلتەرام، لەلای 
من گرنگ نییە ئەو هەواڵانەی كە پێشبینی رۆیشتنم دەكەن لە یانەی مانچستەر سیتی لە كۆتایی ئەم وەرزەدا 

بە هۆی ئەنجامە خراپەكان .
لەمباریەوە مانش������ینی گوتی : لە وەرزی رابردوو خولی ئینگلتەرام بەدەس������ت هێنا و پێش������تریش جامی 
ئینگلتەرا و قەڵغانی خێرخوازی، هیچ راهێنەرێك لە ئینگلتەرا نییە ئەو دەسكەوتانەی منی بەدەست هێنا 

بێت بۆیە من باشترین راهێنەری خولی ئینگلیزییم لە 15 مانگی رابردوودا .
راپۆرت������ە هەواڵەكان پێش������تر ئاماژەیان بەوەدابوو كە راهێنەر مانش������ینی لە كۆتای������ی ئەم وەرزە لە 
ئەركەكەی دوور دەخرێتەوە دوای دەرچوونی یانەی مانچس������تەر س������یتی لە چامپیۆنز لیگ و بەرز 

بوون������ەوەی جی������اوازی خاڵەكان لەگەڵ ركابەرەكەی یانەی مانچس������تەر یونایتدی یەكەم بۆ 12 خاڵ و 
هەندێك لە چاودێران راهێنەر گواردیۆلایان دانابوو بۆ شوێنگرتنەوەی مانشینی بەڵام گواردیۆلا یانەی 

بایرەن میونیخی ئەڵمانی هەڵبژارد، لەمباریەوە مانشینی دەڵێ: یەكێك لە رۆژنامەنووسەكان دەیگوت 
مانشینی دەڕوا لە كۆتایی وەرزدا و راهێنەرێكی تازە بۆ یانەی مان سیتی دەست نیشان دەكرێت 

و ناوی راهێنەر گواردیۆلای دەهێنا، بەڵام گواردیۆلا پەیوەندی بە یانەی بایرەنەوە كرد و 
لەم كاتەوە هیچ ناوێكی دیكە باس ناكرێت و زمانەكان بێدەنگ بوون . 

مانشینی .. من باشترین راهێنەرم لە خولی ئینگلتەرا

لە پێنج رۆژی داهاتوو دوو كلاسیكۆ بەڕێوەیە

سێش������ەممە  س������بەینێ 
2013/2/26 و ش������ەممەی 
 2013/3/2 داهات������وو 
كلاس������یكۆی  یاری  دوو 
جیهان لە نێوان دوو یانە 
ئیسپانیا  زەبەلاحەكەی 
و  مەدری������د  ری������ال 
بەرش������لۆنە ئەنج������ام 

كە  یاری دەدرێ������ت  ه������ەردوو  ئەنجامی 
بەرێژەیەكی زۆر چارەنووسی دوو پاڵەوانیەتی 

سەرەكی لە وڵاتی ئیسپانیا بە دیاردەخات .
كلاسیكۆی یەكەم سبەینێ سێشەممە كاتژمێر 
11ی ش������ەو بەكاتی هەولێری پایتەختی هەرێمی 
كوردستان دەست پێدەكات، لە یاریگای كامپ نو لە 
شاری بەرش������لۆنە، یانەی بەرشلۆنە میوانداری یانەی 
ری������ال مەدرید دەكات لە یاری گەڕانەوەی قۆناغی پێش 
كۆتایی جامی شای ئیسپانیا، لە یاری چووندا هەردوو 
یانە بە گۆڵێك یەكس������ان بوون، بەرامبەر بوون بە بێ 
گۆڵ یان بردنەوە بەهەر ئەنجامێك لە بەرژەوندی 
بەرش������لۆنەیە، بەڵام بەرامبەر بوون بە دوو گۆڵ 
و زیاتر یان بردنەوە بەهەر ئەنجامێك یانەی ریال 

مەدرید دەگەیەنێتە یاری كۆتایی .

یاری دووەمی كلاس������یكۆ رۆژی ش������ەممەی داهاتوو 
كاتژمێر 6ی ئێوارە بە كاتی هەولێری پایتەختی هەرێمی 
كوردستان دەست پێدەكات، لە یاریگای سانتیاگۆ بەرنابیۆ 
لە ش������اری مەدرید لە یارییەكانی هەفتەی 26ی خولی 
لالیگای ئیسپانیا، یانەی ریال مەدرید میوانداری یانەی 
بەرش������لۆنە دەكات، ئەم یارییە لەس������ەر داواكاری یانەی 
شاهانە لەم كاتە نامۆیە ئەنجام دەدرێت بۆ ئەوەی بە باشی 
خ������ۆی ئامادە بكات بۆ ئەنجامدان������ی یاری گەڕانەوەی 
قۆناغی 16ی خولی یانە پاڵەوانەكانی ئەوروپا بەرامبەر 
یانەی مانچس������تەر یونایتد لە یاریگای ئۆڵد ترافۆڵد لە 
شاری مانچس������تەر لە رۆژی سێشەممە 2013/3/5، ئەم 
كلاس������یكۆیە گرنگی كەمترە لە كلاسیكۆی جامی شای 
ئیس������پانیا لەبەر ئەوەی یانەی بەرشلۆنە بە جیاوازییەكی 

زۆر لە پێش یانەی ریالە لە خولی ئیسپانیا .
چاودێ������ران و پس������پۆران پێیان وایە ك������ە هەفتەی نێوان 
2013/2/26 ت������ا 2013/3/5 هەفتەیەكی یەكلاكەرەوەیە 
بۆ یانەی ری������ال مەدرید و راهێنەرەكەی جۆزی مۆرینهۆ 
بۆ رزگاركردنی وەرزی ئەمس������اڵەی یانەی ش������اهانە بە 
بەدەستهێنانی نازناوێك بە لانی كەمەوە، هاندەرانی یانەی 
ریال مەدری������د بە هیوای ئەوەن ك������ە یانەكەیان بۆ جاری 

دەیەمین جامی چامپیۆنز لیگ بەرز بكاتەوە .

دەس������تەی كارگێ������ڕی دوای ئەنجامدان������ی چەندین 
كۆبوونەوە لە نێو دەستەی كارگێڕیی یانەكە بەمەبەستی 
دەستنیش������ان كردنی ڕاهێنەرێك بۆسەرپەرش������تی كردنی 
مەش������ق و ڕاهێنانی یانەی دهۆك ل������ە خولی بژاردەی 
عێراقی وجامی ئاس������یادا، لە شوێنی ڕاهێنەری پێشوو 
جەم������ال عەلی كە ب������ە هۆی ئەنجام������ە خراپەكانی لە 
پۆس������تی ڕاهێنەرایەتی یانەكە دوورخرایەوە، س������ەعید 
ئەحمەد س������ەرۆكی یانەی ده������ۆك گوتی » بەفەرمی 
ڕاهێنەری س������وری و پێشووی هەڵبژاردەی سوریا فەجر 
ئیبراهیم مان دەستنیشان كردوە بۆشوێنی جەمال عەلی 
ڕاهێنەری پێش������ووی یانەكەمان، ئەویش سەرپەرشتیی 
مەش������قەكانی دهۆك دەكات لە هەردوو خولی بژاردەی 
عێراق و جامی ئاس������یا، گوتیش������ی چەندین 
ناومان لەبەردەس������تدا بوو بۆ ئەو پۆستە، 
ب������ەڵام دواج������ار بڕی������اری ئەوەمان دا 
ك������ە فەجر ئیبراهیم بۆ ئەو پۆس������تە 
شایس������تەیە ببێتە ڕاهێنەری یانەی 
دهۆك، لە بارەی بڕی گرێبەس������ت 
و مووچەكەی،س������ەرۆكی یان������ەی 
دهۆك ب������ڕی و مووچ������ەی فەجر 
نەكرد،لەیەكەم  ئاش������كرا  ئیبراهیمی 
كاریش������دا وەكو ڕاهێنەر توانی 
س������ێ خاڵی گرنگ لە 
یانەی مینای شاری 

بەسرە وەربگرێت.

بەمەبەس������تی بەهێزكردن������ی ریزی یانەكەی و بەدەس������تهێنانی 
ئەنجامێكی شایس������تە لە یارییەكانی داهات������ووی خولی نایابی 
یانەكانی كوردس������تان بۆئەوەی چەند خانەی������ەك لە خولەكە بێتە 
پێش������ەوە، دەس������تەی كارگێڕیی یانەی س������لێمانی سێ یاریزانی 
بەتوان������ای هێناوەتە ری������زی یانەكەیەوە، بۆئ������ەوەی لەم قۆناغە 
ئاس������تی گۆڕانكاری بەس������ەر بێت، بۆئەم مەبەستەش هەریەك 
ل������ە یاریزانان)عەل������ی كازم و محەمەد جەم������ال وئاری تۆفیق(
یان گواس������تۆتەوە ری������زی یانەكەیان، لەبارەی بڕی گرێبەس������ت 
و مووچەكانیش������یان كە بۆئەم وەرزە ی������اری دەكەن تاكو كۆتایی 
هاتنی خولەكانی كوردس������تان درێس������ی یانەی دایك دەپۆش������ن، 

فەجر ئیبراهیم بەفەرمی بووە 
ڕاهێنەری یانەی دهۆك

چەند راهێنانێكی خێرا 
بۆ كەمكردنەوەی كێش

دوای ئ������ەوەی لە ژمارەكانی رابردوودا چەند راهێنانێكمان بۆ 
كەمكردنەوەی كێش بڵاوكردەوە، ئێس������تا بە پێویس������تی دەزانین 
كە چەن������د راهێنانێكی دیكەی خێرا ب������ۆ كەمكردنەوەی كێش 
بڵاوبكەینەوە، جیاوازی لە نێوان ئ������ەم راهێنانە لەگەڵ ئەوەی 
دیكە لەوەدایە، كە دەتوانین ئەم كۆمەڵە راهێنانە یەك لە دوای 
یەك ل������ە یەك كاتدا ئەنجامی بدەیت، بەڵام ئەوەی دیكە دەبێت 
هەر رۆژی راهێنانێك ئەنجام بدەیت بۆ ئەوەی سوودی هەبێت.
پێش دەس������تپێكردنی ئ������ەم راهێنانە خێرایە، دەبێت پرۆس������ەی 
گەرمكردن������ەوەی ل������ەش ئەنجام بدەی������ت، دواتر بەم ش������ێوەیە 

راهێنانەكان ئەنجام دەدیت.
1-رۆیشتن لە شوێنی خۆت بۆ ماوەی یەك خولەك.

2-راكردن لە ش������وێنی خۆت بەمەرجێ������ك دەبێت ئەژنۆت تا 
دەتوانیت بەرزبكەیتەوە، بۆ ماوەی یەك خولەك و نیو.

3-راكردن لە ش������وێنی خۆت دەبێت دواوەی پێت بە س������متت 
بكەوێت بۆ ماوەی یەك خولەك.

4-راكردن لە ش������وێنی خۆت بە بەرزكردن������ەوەی ئەژنۆت بۆ 
سەرەوە بۆ ماوەی نیو خولەك.

5-رۆیشتن لە شوێنی خۆت بۆ حەسانەوەی ئەندامانی لەشت 
بۆ ماوەی یەك خولەك.

6-بازدان لە شوێنی خۆت لەگەڵ بەرزكردنەوەی دەستەكانت 
بۆ سەرەوی سەر بۆ ماوەی یەك خولەك.

7-رۆیشتن لە شوێنی خۆت بۆ حەوانەوەی ئەندامانی لەشت 
بۆ ماوەی نیو خولەك.

8-بازدان لە ش������وێنی خۆت بۆ پێشەوە و دواوە بۆ ماوەی یەك 
خولەك.

9-رۆیشتن لە شوێنی خۆت بۆ حەوانەوەی ئەندامانی لەشت 
بۆ ماوەی نیو خولەك.

10-بازدان لە ش������وێنی خۆت و پێچەوانەكردنی قاچەكانت بۆ 
ماوەی یەك خولەك.

شوێنی  لە  لەگ������ەڵ 11-راوس������تان  خ������ۆت 
جووڵان������ەوەی كەم������ەر لە 
دوورترین ش������وێن لە راستە 
ب������ۆ دوورترین ش������وێن لە 

چەپە بۆ ماوەی یەك خولەك.
ئ������ەم راهێنانە  تێبینی: دەبێت 

یەك لە دوای یەك ئەنجامی 
بدەی بۆ ئەوەی س������وودی 
ئەنجامی  رۆژانە  هەبێت 
بدە و س������وودێكی زۆر 
باش������ی هەیە و هیچ 
پێویستی بە ئامێری 

وەرزشی ناكات.

عەلی كازم هێڕشبەری یانەی پێش������مەرگەی سلێمانییە و بڕی 
گرێبەستەكەی 7ملیۆن ونیوە ومووچەی مانگانەشی یەك ملیۆن 
دینارە، محەمەد جەمالیش لە یانەی برایەتی ش������اری هەولێرەوە 
پەیوەندیی بە یانەی س������لێمانی كردووە لەبەرامبەر بڕی 8ملیۆن 
دینارومووچ������ەی مانگانەی یەك ملیۆن دین������ارە، یاریزان ئاری 
تۆفیقیش لە یانەی س������یروانی ن������وێ پەیوەندی بە یانەی ناوبراو 
كردووە و گرێبەستەكەش������ی 6ملیۆن دین������ارە لەگەڵ مووچەی 
مانگانەی 700هەزار دینارە.جێ������گای ئاماژە پێكردنە ئەم وەرزە 
یانەی س������لێمانی ئاستی لەخولی نایابی كوردستان وەكو پێویست 

نییە. 

هەردەم گوێبیس������تی ئ������ەوە بووین، كە ش������اعیر پەیوەندییەكی 
تۆكمەی لەگەڵ وەرزش نییە رەنگە حەز لێبكات، بەڵام زانیاری 

تەواوی نەبێت یاخود نەچێت یاریگا.
بەڵام ش������اعیری بە توانا د.فەره������اد پیرباڵ یەكێكە لە هاندەرە 
سەرس������ەختەكانی یانەی هەولێر ئەم ش������اعیرە لە زۆربەی یاخود 
لە گش������ت یارییەكانی یانەی هەولێر لە یاریگەی شەهید فرەنسۆ 
هەریری ئامادە دەبێت و لە نێو جەماوەر دادەنیش������ێت، هەرچەندە 
كەسایەتییەكی دیاری ئەم شارەیە، بەڵام هەردەم لەگەڵ هاندەران 
هانی یانەكەی دەدات، ئەوەی س������ەرنجی چۆنیەتی هاندانی ئەم 
ش������اعیرە بكات دەبێت������ە جێگەی بایەخدان رەنگ������ە زۆربەی كات 
نەتوانی س������ەیری یارییەكە بكەی بەه������ۆی هاندانی د.فەرهاد 
پیرباڵ كە بەش������ێوازێك هان دەدات، كە دەبێ������ت تامەزرۆی ئەوە 
بێت، كە س������ەیری بكەیت. لە هەمووش گرنكتر ئەم ش������اعیرە لە 
گش������ت یارییەكان لە كاتی دەستپێكردنیان تا كۆتایی بانگهێشتی 
یەكەیەكە یاریزانەكان دەكات بە تایبەتی یاریزانە كوردەكان بە بێ 
ئەوەی هەست بە ماندووبوون یاخود بێزاری بكات، بەڵام د.فەرهاد 
پیرباڵ زۆر سەرسامە بە ئاستی یاریزانی پیشەگەری ئۆگەندی 
ئیڤان بۆكینا لە كاتی یارییەكان بە ئینگلیزی بانگهێش������تی ئەم 
یاریزان������ە دەكات و هان������ی دەدات و هەروەه������ا رێنمایی دەدات و 
ه������ەردەم دەڵێت یان������ەی هەولێر واتە ئیڤان و ئیڤ������ان واتە یانەی 
هەولێ������ر، چونكە بە بۆچوونی ئەو ئ������ەم یاریزانە زۆر جار یاری 
بۆ ش������ێرەكانی قەڵای زەرد دەكات، هەندێك جار لە كاتی هاندان 
هۆنراوە تێكەڵ بە وەرزش دەكات. هیوادارین گشت هونەرمەندان و 
شاعیر و گۆرانبێژ بوونی خۆیان لە نێو بواری وەرزشی كوردستان 
بچەسپێنن، چونكە بوونیان دەبێتە پاڵپشتێكی بەهێز بۆ هاندەران و 

هەروەها وەرزشوانانەكان.

